Тұтынушылар мен өзге мүдделі тұлғалар алдындағы «KEGOC» АҚ тарифтік сметалары, инвестициялық бағдарламаларының орындалуы, реттелетін қызметтерінің сапа және сенімділік көрсеткіштерінің сақталуы және қызметінің тиімділік көрсеткіштеріне қол жеткізілуі туралы 2019 жыл қорытындылары бойынша есебіне акпарат 

1. Табиғи монополия субъектісі туралы жалпы ақпарат.

«KEGOC» АҚ Қазақстан Республикасының Біртұтас энергетикалық жүйесінің Жүйелік операторы ретінде реттелетін қызметтер көрсетеді:
- Ұлттық электр торабы арқылы электр энергиясын жеткізу бойынша;

- электр энергиясын желіге босату мен тұтынуды техникалық диспетчерлеу бойынша;

- электр энергиясын өндіру мен тұтынуды теңгерімдеуді ұйымдастыру бойынша.

Осы қызмет түрлері бойынша Компания Табиғи монополия субъектілерінің мемлекеттік тіркеліміне енгізілген. 

«Электр энергетикасы туралы» ҚР Заңмен Компанияға ТМД елдерінің энергия жүйелерімен қатарлас жұмысты ұйымдастыру, сонымен қатар іргелес мемлекеттердің энергия жүйелерінің Жүйелік операторларымен мемлекетаралық ЭЖЖ арқылы электр энергиясы ағымының көлемдерін келісу жүктелген. 

Компания қызметінің негізгі параметрлері.

Меншік капиталы 2019 жылғы 31 желтоқсандағы жай-күй бойынша 469,526 млрд. теңгені құрады. Компанияның мүліктік кешеніне кернеуі 110-1150 кВт әуе электр жеткізу желілері және Ұлттық электр торабын құрайтын және мемлекетаралық ағындарды, жалпы қолданыстағы электр станцияларынан қуат беруді, таратушы электр желілік компаниялар (ТЭК) және ірі тұтынушылар арасында байланысты қамтамасыз ететін тірек қосалқы станциялары кіреді. 
Компания балансында жалпы ұзындығы 26,9 мың км электр жеткізу желілері, кернеуі 35-1150 кВ, трансформаторларының белгіленген қуаты 38,246 ГВА 80 қосалқы станция, ғимараттар мен құрылыстар, арнайы техника және басқа да негізгі құралдар бар.  
«KEGOC» АҚ-да 2019 жылғы 31 желтоқсандағы жай-күй бойынша жұмыскерлердің тізімдік саны 3 980 адамды құрады. 

2019 жылғы Компанияның өндірістік құрылымы: 9 ЖЭТ филиалы, ЖО ҰДО, Атқарушы дирекция, «Энергоинформ» АҚ және «ЖЭК жөніндегі Қаржы-есеп айырысу орталығы» ЖШС еншілес ұйымдары. 
2. Табиғи монополия субъектілерінің қызметін жүзеге асыру қағидаларының 5-қосымшасына сай 1-нысан бойынша бекітілген инвестициялық бағдарламаны орындау туралы.
ҰЭТ жұмысының сенімділігін қамтамасыз ету, желілердің өткізгіштік қабілеттерін арттыру және энергия тиімділігін жоғарылату мақсатында Компания негізгі қорларды қайта құру, техникалық қайта жарақтандыру, сонымен қатар жаңа активтер құруға бағытталған қаражатты салу және қайтару бойынша инвестициялық бағдарламаны іске асыруды жоспарлы түрде жалғастырып жатыр. 

Қызметтерді көрсетуден түскен кірістер, операциялық шығындарды өтеуді қоспағанда, 2019 жылға арналған инвестициялық бағдарламаны іске асыруға бағытталды. 

2019 жылға арналған инвестициялық бағдарламада меншік және қарыз қаражат есебінен 18,637 млрд. теңге сомасындағы күрделі қаржы салымдарын игеру жоспарланғанын атап өткен жөн. 

Соған қоса 2020 жылы өзгерістер енгізілді және ҚР ҰЭМ Табиғи монополияларды реттеу комитеті мен ҚР Энергетика министрлігінің бірлескен бұйрығымен бекітілді. Нәтижесінде субъектіге тәуелсіз себептер бойынша (шарттың екінші тарапының міндеттемелерін орындамауы, конкурсты (тендерді) өткізілмеген деп тану) 13 766 млн. теңге сомасына іс-шаралар 2020 жылға ауыстырылды, соған қоса 2019 жылға арналған жоспарда 4 871 млн.теңге сомасына іс-шаралар қарастырылған. 
Инвестицияларды нақты игеру жалпы алғанда 18 251 млн. теңгені құрады.

Толық ақпарат 1-қосымшада берілген (Табиғи монополия субъектілерінің қызметін жүзеге асыру қағидаларының 5-қосымшасына сай 1-нысан бойынша).
3. Реттелетін қызметтер бойынша уәкілетті органның ведомствосы бекіткен тарифтік сметаларды баптар бойынша орындау туралы.
«KEGOC» АҚ-да «Табиғи монополиялар туралы» ҚР Заңның негізінде, Табиғи монополияларды реттеу агенттігімен келісілген әдістемеге сәйкес кіріс, шығыс және іске қосылған активтердің жеке есебі жүргізіледі. Сонымен қатар қызмет түрлері бойынша шығындарды үлестіру қызметтер арасында шығындар мен активтерді үлестіру базасын қолдану нәтижесінде алынған үлестіру коэффициенттерін есепке ала отырып, жалпы шығындар негізінде жүзеге асырылады. Осыған байланысты қызмет түрлері бойынша шығындар баптары бойынша ауытқулар негізінен ұқсас және толық ақпарат 2-қосымшада берілген (Табиғи монополия субъектілерінің қызметін жүзеге асыру қағидаларының 5-қосымшасына сай 2-нысан бойынша).
Электр энергиясын жеткізу
Нақты деректер бойынша 2019 жылы электр энергиясын жеткізу бойынша қызметтер көрсетуге жұмсалған шығындар 75,368 млрд. теңгені құрады, бұл тарифтік сметада қарастырылғаннан 17% (10,918 млрд. теңге) жоғары. 

Қызметтер көрсетуге жұмсалған шығындар (өзіндік құн) 59,292 млрд. теңгені құрады немесе бекітілген сметадан 8,775 млрд. теңгеге (17%) артық.

Кезең шығындары бойынша жұмсаулар тарифтік сметада қарастырылғандардан 2, 143 млрд. теңгеге (15%) артты. 

Техникалық диспетчерлеу
Нақты деректер бойынша 2019 жылы техникалық диспетчерлеу бойынша қызметтер көрсету шығындары 20,179 млрд. теңгені құрады, бұл тарифтік сметада қарастырылғаннан 5,225 млрд. теңгеге жоғары. 

Қызметтер көрсетуге жұмсалған шығындар (өзіндік құн) 13,364 млрд. теңгені құрады немесе бекітілген тарифтік сметадан 4,200 млрд. теңгеге артық (46%).

Электр энергиясын өндіру-тұтынуды теңгерімдеу
Нақты деректер бойынша 2019 жылы электр энергиясын өндіру-тұтынуды теңгерімдеу бойынша қызметтер көрсету шығындары 11,483 млрд теңгені құрады, бұл тарифтік сметада қарастырылғаннан 1,461 млрд теңгеге жоғары. 

Қызметтер көрсету шығындары (өзін құн) 10, 654 млрд теңгені құрады немесе бекітілген тарифтік сметадан 1,365 млн. теңге (15%) артық.

4-5 Осы Қағиданың 5-қосымшасына сай 3-нысан бойынша реттелетін қызметтердің сапа және сенімділігі көрсеткіштерінің сақталуы және Осы Қағиданың 5-қосымшасына сай 4-нысан бойынша табиғи монополия субъектісі қызметінің тиімділігі көрсеткіштеріне қол жеткізу туралы. 

Табиғи монополия субъектілерінің реттелетін қызметтерінің және тиімділігінің сапа және сенімділігі көрсеткіштерін бекіту тарифтік реттеудің ынталандырушы әдісін қолданып, тарифтерді бекіту кезінде қарастырылған. 
Компания жасалған шарттар бойынша өз міндеттемелерін орындаулары бойынша тұтынушылармен тұрақты түрде жұмыс жүргізеді. Өткен жыл бойынша қаржы көрсеткіштері, сонымен қатар 2019 жылы 99,3% құраған негізгі қызмет бойынша Компания қызметтері үшін төлемдердің жиналу көрсеткіші тұтынушылармен жұмыс тиімділігінің көрсеткіші болып табылады. 

Жүйелік оператор ретінде «KEGOC» АҚ жұмысы сапасының негізгі көрсеткіштері Қазақстан БЭЖ-дің жиілігін ұстап тұру болып табылады. Есептік жылы да, 2018 жылы да Қазақстан БЭЖ-дегі жиілік қалыпты 50 ( 0,2 Гц деңгейінде сақталды. 

42 технологиялық бұзылыс есепке алынды (ІІ деңгейлі істен шығулар), І деңгейлі авариялар мен істен шығулар болған жоқ. 2018 жылы 49 технологиялық бұзылыс есепке алынды (ІІ деңгейлі істен шығулар), І деңгейлі авариялар мен істен шығулар болған жоқ. Технологиялық бұзылыстардың жалпы саны 2018 жылмен салыстырғанда 14%-ға төмендеді. 

2019 жылы электр энергиясының толымсыз босатылуының жиынтығы 52%-ға төмендеді және 132,10 мың кВтсағ. құрады, 2018 жылы – 274,18 мың кВтсағ. 

Қазақстан бойынша жүктеменің жылдық максимумы 2019 жылғы 26 қарашада Астана уақыты бойынша 19:00 сағатта тіркелді және 15 182 МВт-ты құрады. 2018 жылмен салыстырғанда (25 желтоқсан, 19:00 сағат) жүктеме максимумы 359 МВт немесе 2,4%-ға артты. 

6. «KEGOC» АҚ қызметінің негізгі қаржы-экономикалық көрсеткіштері.
2019 жыл оң қаржы көрсеткіштерімен аяқталды. 

2019 жылғы Қоғам қызметінің нәтижелері бойынша таза кіріс 30,2 млрд. теңгені құрады, бұл өткен жылмен салыстырғанда 9,55 млрд. теңге немесе 24%-ға төмендеді. 

Күмәнді борыштар бойынша резервті есепке алғанда 2019 жылғы 31 желтоқсандағы жай-күй бойынша дебиторлық берешек 8,1 млрд теңгені құрады және жылдың басымен салыстырғанда 1,2 млрд. теңгеге немесе 17,9%-ға артты, бұл тұтынушылардың ағымдағы берешектерімен байланысты. 

2019 жылғы 31 желтоқсандағы жай-күй бойынша кредиторлық берешек 9,7 млрд. теңгені құрады және жылдың басымен салыстырғанда  49,5% немесе 9,9 млрд. теңгеге төмендеді, бұл инвестициялық жобалардың аяқталуына байланысты берешекті негізгі қаражат есебінен өтеуге және аяқталмаған құрылысқа байланысты. 

7. Көрсетілген реттелетін қызметтер көлемдері туралы.
2019 жылы электр энергиясын жеткізу бойынша көрсетілген қызметтердің жалпы көлемі 43 972,20 млн. кВтсағ., соның ішінде қызметтердің нақты төленетін көлемі 42 532,15 млн.кВтсағ. құрады. Тарифтік сметада төленетін қызметтер көлемі 46 290,38 млн. кВтсағ. көлемінде қарастырылған болатын. Жоспарлы көрсеткіштің орындалмауы Қазақстан Республикасының электр энергиясының көтерме сауда нарығының субъектілеріне электр энергиясын жеткізу көлемінің 5,9%-ға (жоспар – 41 899 млн.кВтсағ., факт – 39 432 млн.кВтсағ.) төмендеуіне байнысты.
2019 жылы электр энергиясын желіге босатуды және тұтынуды техникалық диспетчерлеу бойынша қызметтер көлемі 97 061,19 млн. кВтсағ. құрады. Бұл тарифтік сметада жоспарланғаннан 18 321,20 млн. кВтсағ-қа кем. Орындамаушылық энергия өндіруші ұйымдардың электр энергиясын өндіру көлемдерінің жоспарланғанмен салыстырғанда аз болуына байланысты. 
2019 жылы электр энергиясын өндіру-тұтынуды теңгерімдеуді ұйымдастыру бойынша қызметтер көлемі 188 772,40 млн. кВсағ. құрады. Бұл тарифтік сметада жоспарланғаннан 4 612, 11 млн. кВтсағ.-қа төмен. Орындамаушылық электр энергиясын өндіру және тұтыну көлемінің жоспарлымен салыстырғанда аз болуына байланысты. 
Реттелетін қызметтер көлемінің орындалмауы кіріс деңгейінің төмендуіне әкелді. Бұл өз кезегінде 2019 жылға бекітілген инвестициялық бағдарламаны толық көлемде іске асыруға мүмкіндік берген жоқ. 

8. Реттелетін қызметтердің тұтынушыларымен жүргізілетін жұмыс туралы.
2019 жылы көтерме сауда нарығының субъектілеріне қызметтер көрсетуге жасалған шарттарға сәйкес жүйелік қызметтер толық көлемде көрсетілді. 2018 жылдан ауысатын және 2019 жылы жүйелік және қосалқы қызметтер көрсетуге жасалған шарттардың (орталықтандырылған, орталықсыздандырылған) жалпы саны – 783 дана. 2018 жылмен салыстырғанда шарттар санының өсуі көтерме сауда нарығына жаңа тұтынушылардың (ЖЭК субъектілері, энергия өндіруші және энергиямен жабдықтаушы ұйымдар) шығуымен байланысты: 

· «KEGOC» АҚ желілері бойынша электр энергиясын жеткізу бойынша қызметтер - 322;

· желіге босатуды және электр энергиясын тұтынуды техникалық диспетчерлеу бойынша қызметтер – 127;

· Қазақстан БЭЖ-де электр энергиясын өндіру-тұтынуды теңгерімдеуді ұйымдастыру бойынша қызметтер – 321;

· Резервтік электр қуатын тапсыру және жеткізу бойынша қызметтер – 1;

· Электр энергиясын жеткізу және/немесе бөлу бойынша қызметтер – 12.

Есептік кезеңде қызмет көрсетуден бас тарту, негізсіз шектеулер (уақтылы төлемегені үшін шектеулерден басқа) мәселелері бойынша тұтынушылар тарапынан шағымдар болған жоқ. 

9. Қызмет перспективалары туралы (даму жоспарлары), соның іщінде тарифтердің болжалды өзгерістері туралы
2015 жылы заңнамада белгіленген тәртіпте «KEGOC» АҚ реттелетін қызметтеріне тарифтердің және тарифтік сметалардың шектік деңгейлері бес жыл кезеңіне  бекітілді. Атап айтқанда 2020 жылға «KEGOC» АҚ реттелетін қызметтеріне тарифтердің шектік деңгейлері бекітілді:

- электр энергиясын жеткізу бойынша 2,797 теңге/кВтсағ.;

- электр энергиясын желіге босатуды және тұтынуды техникалық диспетчерлеу бойынша 0, 306 теңге/кВт.;

- электр энергиясын өндіру-тұтынуды теңгерімдеуді ұйымдастыру бойынша 0,098 теңге/кВтсағ. көлемінде. 

Инвестициялық бағдарламаны іске асыру шеңберінде 2020-2028 жылдары Компания «ЖЭТ филиалдарында 220-500 кВ ӘЖ қайта құру (ҰЭТ-ты жаңғырту)», «Қазақстан БЭЖ Батыс аймағының электр желісін күшейту» және «Түркістан қ. сыртқы электрмен жабдықтау схемасын күшейту» жобаларын іске асыруды жоспарлап отыр. 

Бизнесті трансформациялау бағдарламасы бойынша 2020 жылға: 

2020 жылы кәсіпорынның автоматтандырылған ақпараттық-басқару жүйесінің кеңейтілген бизнес-процестерін пайдалануға енгізу; деректерді жеткізу бойынша ТОБЖ дамыту жобасы бойынша жұмыстарды жалғастыру; ААОЖ пайдалануға енгізіп, жиілік және қуат ағындарын автоматты реттеу жүйесінің (ЖҚАРЖ) және аварияға қарысы автоматиканың орталықтандырылған жүйесінің (ААОЖ) құрылыс-монтаждау жұмыстарын орындау; WACS жүйесінің әзірленген жұмыс алгоритмдері бойынша мердігердің есебін бекіту және жүйені жоба алаңына қою жоспарланды. 
 Жобалар портфелінің жобаларын іске асырудан пайданы басқаруға қатысты біз «Самұрық-Қазына» ҰӘҚ» АҚ ұсынған тәсілдерді қолдана отырып, үздіксіз жұмыс жүргіземіз. 

Біріктірілген менеджмент жүйесінің (БМЖ) нәтижелі жұмыс істеуін қамтамасыз ету бойынша жұмыс шеңберінде 2019 жылы  БМЖ-ның халықаралық стандарттар талаптарына сәйкестігін растаған ISO 9001, ISO 14001, ISO 45001, ISO 27001 талаптарына сәйкестікке екінші қадағалаушы аудит өткізілді. 
Табиғи монополия саласында тарифтік саясатты жетілдіруге қатысу

Компания табиғи монополия субъектілерінің қызметін реттейтін нормативтік-құқықтық актілерге өзгерістер енгізу бойынша ведомствоаралық жұмыс топтарының жұмысына белсенді түрде қатысады. [image: image1.png]

